
MITI MUMU DIC

Papia mannao dan forakac irec darn qizecne 3iguc honengopenen: Maregko wiac
forakac & jurakac era hurera ro rauc erd bajuengopenen i fari tamiric sasawa. Dan
izi arecne 22 fuakac, erd Mataio gan 16:26 dan fokac irec agone ekac. Eme dap
wiac gécne forakac izi gizecne & watunne i hacne ketenkehuc basanapkekac. Mac
Anutuzi wiac igucne nére tahac eocmuo ine dange mumuten ecnerd bubian
manahuc né bac enzepenen, garennic e inuc mukac. E Anuture fupne mana taraocte
eméamaépkekac, erd wiac sasawa fari tamiric ekac, maren & wiac¢te wiac & pic juju a
eebapa-nanecte fupne inuc hone tarahuc sifu Anutu mi bebehe eraoa qohotahuc
jaha 3inuc mukac: “Anutu e gic tinne & biagne bafuac-napowec, ehame nic nanac
ine mamana biri hatane fugne funne bafuaengopenen.” (7:29) Miti Mumu Dic papia
irec 3&ne Miti Qario mi fuakac & Anuture 3ane “Wofun” i papia mannao wéc
basangopenen.

Papia garepkewec qarennic ere 3ane mi manangopenen. Mac 3zipuc sawa
honengopenen: E Salomozi manqaran dan mu qéren ewec ira iticnehuc papia-ticne
gérenkewec. Erd papia tataranao 3iguc wosengopenen: Miti Mumu Ric e pic
manqéaranhec juwecte pic nokac manqaran dan jaha jaza gazuc ewec. Ine hacne e
manqaran dan mumure qagazu moc juwec.

Dic e maren sako maren me irec fainao wiac forakac a jurakac irec maretec
manabac ehuc juwec. Wiac sasawa i damep-ticnehec 4 marepte temane & fari
tamiric. E inuc manapankehuc, Anuture micdan & npgic japere juju hata
mana-farengopenen, pic dan inuc mueggopien janere dan bawahaocte danpticne mu
qaren ewec hacne.

Papia mannao dan me binan wiac 3uzuhuc moc mi fokac, aricne.

Dakéne 1 gan 1-6 ira dan forakac i gae wiac titinac sasawa.
Dakane 2 gan 7-12 irec mannao ine dan wiac buc buc rae rakicne.

Wiac sasawa forakac i fari tamiric

1 Dawidire noka Miti Mumu Diczi Jerusalem haeo nicwofun juwec ere
dan 3ine hacne.

*Miti Mumu Dic e dan keczinuc muwec: Wiacte wiac forakac i fari
tamiric, & juju i wac fari tamiric jaha. *None marenko juhuc gie 30cnehec
baengopien irec farine wemo wiac mo bafuaengopien? *fic gapne gangne
jane fua omaec eengopien, & maren sako maren e ine foweczi fohuc juekac
jaha. ® Ehame 30anzi huc wefuc eekac, ehuc mocwac wefuocte wefuekacko
risieekac. ®* Manan e juwic maregkonec wefuekac era wac faic marenkonec
wahaekac, ‘inpuc ehuc maren rareckehuc mocwac risieekac. "Opa séko
sasawa jane hawecko huengopien, ehame sifu haweczi mi gambarin-
keekac; erd opa jane gizec-jenicko risiera mocwac funkera raengopien.
®Nic nadnac wiac sasawa ebac ehuc docke betan eengopenen, ehuc irec
fupne munante dan basaengopenen. 3&ne-naneczi wiac tatakic tamiric
honeekac & hazec-naneczi tatakic tamiric dan manaekac. °®Wiac fuara

1:9 MITI MUMU DIC

fowec izia mocwac fuard foocmu a wiac ebac ekicne ijaha mocwac ebac
enigpmu; marenko wiac furune moc mi fuaekac. '°lrec wiac moc fuame
honera zinuc sacne munigmu: “Honec, wiac keci furune?” Aricne, i marac
jaha jamban, nanac mi fuara juhapene biac fuard fowec hacne.
" Miminnefac-nanec jane juhapie wiac fuawec i moc mi manasuengopenen
inuc jaha nic jufenzongopien me 3inuczia juengopenen damen gonden
irec mannao wiac fua raocmu i wac mi manasunzongopien.

Miti Mumu [Jic wiac ebac ewec irec dan

2 Miti Mumu Dic no Jerusalem haeo Israe pgic janere nicwofun jupo.
3 Ehuc njic nanac marenko wiac sasawa ebac eengopenen irec fupne hone
mana tarac epemura mamana gie sako bahuc jupo. Manangopien, Anutu €
nic nanac gie munarewec i wiac neméacne a zaic busaqoc-ticnehec. *¢N)ic
nanac marenko wiac sasawa ebac eengopenen i hone-farepo, ehuc 3iguc
mana tarapo: | fari tamiric sasawa, mananp mezi rora basanankezo eipien-
gopener irec sac. '* Wiac hehesicne i babapiankenere s&c mi eekac, a wiac
mi foha basahuc sacne mi woseengopener.

' No mannanezi 3ipuc manapo: “No pic manqaran sakohec jukopac,
juwicnao Jerusalem haeo gurin bapa gie bahuc jumbin pic i japere sac
sirickehuc manqaranhec jukopac héacne. lrec no manqéaran & mamana tara
jahere fugne manakopac.” " No iguc manahuc manqaran 4 mamana tara
erd mutuc matacne irec fupne mana tarapemura gie séko bahuc jupo. Ehuc
ziguc mana tarapo: Gie i manan mezi roré basanankezo eipieengopenen
irec sac jaha. '®* Manqaran fekicne fonareocmuo ine mana mezac bocjaha
enapmu, & mamana sakohec junapmuo ine 3&ic busaqoc wac boc mana-
nanmu.

2 No mannanezi 3inuc manapo: “No bubian faio jujuhamo irec fupne
manazepac.” Ipuc muhuc 3inguc mana tarapo: | wiac fari tamiric jaha.
2 Era zinpuc wic mana tarapo: Mu gagéwi ee i wiac mutucne, & bubiang faio
juju izi wac mi bafic-napoekac. *Eme manqaranhec jujure boc enareme
3ipuc mupankepo: No wain opd narad sahac-nane afeckeme bubian faio
juzepac. No 3iguc hacne manasupo: [Jic nanac marenko damen bembenne
sawa juhuc ipuc mecne epene biankeocmu. .

“No gie sako bape farinehec efarewec. Ehuc fic wiac-nane bara wain gie
he sarac epo. S Erd mon3zag gie & jufu gie-nane bahuc jac fugne fugne
sarapo wac. *No opa nomban ropo, eme irecnec opéazi rahuc jac wiac i
bagunucke-farewec. 7No kinan qaqa pic nokac furi bacjopapo, & no
nahacne ficko kinan gaga fuambin wac. No lama bulimakao bacjopa jupo i
juwicnao Jerusalem haeo .gurin bapa nic jane bacjopa jumbin janere sac
sirickewec. ® Era no maren sac nicwofun sonan-jopahuc jupo janere kanon-
konec siliwa & gol ro gazuc epo. Ehuc gae hehe pic nokac rocjopape gae
henarehuc jumbin; ehame hone anac ejarepemura nokacfac-nane bocjaha
junarembin wac.

*No iguc ehuc 3ane binehec era juwicnao Jerusalem haeo jumbin jane
siric-jopa-farera manqaéran-nanehec jaha jupo. '*No wiac i me i rora bajuzo
enareme rora bajupo, ehuc wiac bubiannehec moc mi basuepo. No gie
sasawa. bafarepo izi bubiap bafua-narewec, eré bubian izi gie furi-nane

MITI MUMU 1)iC 2:26

ewec. ''Eme 3ahec ine wiac ebac efarepo & gie sako bahuc jupo irec
manasuré 3inuc mana tarapo: | wiac fari tamiric sasawa, era mezi manan
rora basanankezo eipieengopenen irec sac; erd wac 3iguc- mana tarapo:
Maregko juhuc wiac farine moc babafuane mi fokac. '?ine hacne, nicwofun
moc e wiac furune moc mi ehuc, ere juwicnao nicwofun Juwefumbnj jane
wiac ebac embin i sawa sacne ebac eocmu.

No iguc mana tarard manqaranhec juju & mamana tamific mutuc
matacne juju irec fupne manapemurad mamanasu gie bapo: '* Baku 3ipuc
mana tarapo: Tatamaczi dapac sirickera fefene eekac inuc jaha manqaranzi
mutuc matacne sirickera fefene eekac. **Jic manqaranhec jane hata-jenic
hone tarahuc raengopien, & pic mutucne jane ine dapacko ‘ginqunkehuc
juengopien. Nifec ine 3inuc wac mana tarapo: Manqaraghec me mutuc
matacne juengopenen nanac wiac hahawicne sac ijaha fua-nareocmu. '* No
inuc mana tarard 3iguc mupo: “fic mutucne wiac fua-jareocmu ijaha no
fua-nareme zipuc mupemu: No wemocte manqaranhec jupa?” 1guc mura
mupo: “Manqéaranhec juju-nane i wiac fari tamiric jaha.” ' Juku nic moczi
moc manqgéranhec jumbin jane moc mi manasuc-jopaocmu, a nic mutuc
matacne jumbin jane wéc inuc jaha mi manasuc-jopaocmu. Nic jane juku
nanacne nikec-jopa-fareocmu hacne. )ic manqaranhec mecne a gic mutuc
matacne mecne nanac mamac sasawa hamo-farenapmu. " No inuc mana
tarahuc juwefuhape wiac biannezi méacne, 3ara harinzi sawa fua-narewecte
juju-nane gaisockepo. Wiac ebac epo i fari tamiric efarewec, nanac mezi
manan rord basanankezo eipieengopenern irec sac ewec hacne.

"*No gie sako bahuc wiac sasawa hure hemarec efarepo i keczinguc
muhuc manape fari tamiric ewec: Akehocnuocmuzi raucke- fareocmu. "*E
manqaranhec juocmu me mutuc matacne juocmu i mozi manakac? Ehame
no méarepko manqaranhec juhuc gie bara wiac bafuapo i sifu ro rauc
efareocmu. Irec wiac bafua-farepo i manape fari tamiric jaha ekac. ?° No
ipuc mura, gie 3ocne farone bahuc jupo irec busadgoc manapo. 2 Zjjuc
honeengopenen: Napac mamana & manqaran bafuard mamana sarichec
juhuc gie bapene farine fuaekac i gic moczi giene mi bapa mac juku ro
rauc eekac. | wac inpuc jaha fari tamiric eekac & mi sackeekac. 22 Napac
marenko gie 3ocne farone bahuc juengopenen, eme irec farine wemo wiac
moc fua-nareekac? ** Nanac wiac ebac eengopenen izi damern sac busagoc
a aaric bafua-nareekac, ehame nafeo wac gun sacne mi foengopeney. Irec i
fari tamiric jaha eekac. o

*Fupne inuc fokacte pic nanac wiac hure hemarec eengopenen irec
anac manard@ nand opd nahuc. juhapene biankeocmu mecne. No iguc
manahuc nifec 3ipuc mana tarapo wac: | Anuturaonec jaha ware-nareekac.
** Ipuc mi fome muzac ine wemocko nana opa nahuc wiac gacnere bubian
wac mananzapen. ** Anutu e mana-jareme biakeekac gic i jane hacne
manqéran & mamana tara & 3eri bubian tahac-jopaekac. Difec ine nic
hehesicne jane gie bapie farine fuame ro gazuc eninte mujareekac; 1 nic
gacne mana-jareme boc biankeekac jane jareocte iguc eekac. Era sifu irec
wac maméc manape fari tamiric eekac, ine mezi manan rora basanankezo
eipieengopenen irec sac.

3:1 MIT! MUMU DJIC
Wiac sasawa jane damen-jenichec

3 _ Mérenko wiac sasawa keczinuc jane Anutuzi damen bajareme sac
~ fuaengopien:
2 Fufua & hamoc damen,
hesarac & ga roro damen.
3 Qagac a babasomie damen,
fic hae ima bapa a babapian damen.
4 Busaqoc a bubian damen,
ki mamakuc a4 gae wowo damen.
*[Jowe nonan juju & sowa juju damen,
eehamo a qaqaisoc damen.
¢ Wiac basara babafua & behepene sisifucke irec damen,
wiac qaqgazucke a bebehe irec damen.
7Wiac basucke behec 4 qata bapian ee irec damen,
dangemac juju a danehuc juju irec damen.
8 Mapjaunhec juju a rarasi damen,
3ika & wama damen.

°ic napac gie-nanec bahuc farine wemo wiac bafuaengopenen?
v Anutuzi gie nemacne fai-ndnecko réewec i hone tarakopac. ''E wiac
sasawa janere damen i faretiy jaha rae-farewec. Erd wéac pic nénac wiac
fua raocmu irec fugne mananante woworic rae-narewec, ehuc ine sifu
eebapa-ticnere fupne mana taranzipente tapiri mi gikinne-nareekac. '?lrec
no 3inpuc mana tarapo: [Jic nagac marenko junapmu sac wiac i me i mi
ebac ee mac zeri bubian sawa manahuc jupene sackezejec. ' Era 3ipuc
fmana tarapo wac: Napnac nana opa naengopenen a gie bapene farine fuame
3eri eengopenen izi Anuturaonec taha hacne.

“Era wac ziguc manakopac: Anutuzi wiac sasawa ebac eekac i fofo
sanap, nic nanac ira 3uhuckerd wiac. moc bapa, me irecnec wiac moc ro
behec ee i mi fokac. Anutu e nic napac aran bacnehuc junante wiac ipuc
hacne bafua-farewec. '*Wiac fuaekac me juku fuaocmu i marac jaha biac
fua-farewec, Anutu e wiac izia fuara fua eocte giene baekac hacne.

Maregko hehesic fokac

16 Era i sawa macne, no 3uhuckera wiac keczinuc wac honepo: Marenko
mumutin gie a eebapa tinpne foocte mukicne ira wiac hehesicne foekac.
""|guc honera mannanezi 3inuc manasupo: Anutu e gie a wiac sasawa irec

A

damen bawecte pic tinpne & hehesicne janere dan sackoa mutaraocmu.

18 Era zipué¢ manasupo wac: Anutu e pic napac 3zinuc naza nawotuc eocte
ba esaic enareekac: None qowi janere sac sirickerad bianpne mi juengopien.
“lrec qowi jane wiac fua-jareekac sac ijaha napac fua-nareekac. Jane
hamoengopien sac ijaha nanac hamoenggopenen, jane napacne sac jaha
bafuac-jopakicne. fic nanac janere sac jauruhuc bianne mi juengopenen.
Janere juju mecne a nanacne juju mecne i wiac fari tamiric jaha. 2°Jape
mecne A nanac mecne mamac hae maren ijaha rafarenapmu. Nanac mamac
jaha marenkonec fuamben irec mamac jaha marenko risie hunagmu. ' ic
nanacne marozi faic feocmu & qowi janere marozi juwic huocmu i mozi
mana taraekac? 22 Irec keczinuc mana tarapo: ic nanac gie bapene farine
fuame irec manasuhuc 3eri bubian epene sackezejec. Wiac moc eene mi

fokac. Nanac juku hamohapene wemo wiac moc fua-nareocmu i
mananante hatane basaengopenen.

4 Eme no marenko wiac hehesicne fua rakac i mocwac hone-farehuc
3inuc hone tarapo: Bazaic-jopakicne jane kiohuc juhapie moczi moc
mi bamirin-jopawec. Rasifac-jenic jane tapirihec jumbinte moczi moc mi
bamirin-jopawec hacne. ?irec no hamokicne japere manape 3zerine eha
qaricne jungopien janere manape busagocnehec ekac. *Erd wac biac mi
fuard jumbin, ehuc maregko wiac hehesicne fua rakac i mi honembin
janere manape zerine ekac i fupmoc. Wemocte, i hamokicne me qéaricne
jungopien janere manaekopac irec sac jaurukac. ‘
“*No gic jape gie 3ocne farone bahuc juengopien irec fupne keczinuc
hone mana tarac epo: Jane nic agofac-jenic jane wiac bajuengopien irec
sdc sirickehuc fua-jareocte inuc hacne eengopien. Erd izi wiac farine
macne, i mezi manan rora basanankezo eipieengopenen irec sac jaha ekac.
sDic mutuc matacnezi ojon juhuc nanare hamo sipiric eekac i jambomac.
¢ Era ine wiac sisirowenao qohotahuc irec gie 3ocnehec bahuc méacne, wiac
afecne sawa hurehuc manpwama bafuapene sacke-hamoocmu. ]
"Erad no méarenko wiac moc keczinuc fuame honeekopac: ®[Jic moc e
naru motec me hahac qafac-ticne tamiric buc juhuc gie ‘zocne farone
baekac, ehuc monen mafa hure hemarec eekac irec maname mi sackeekac.
Ehame 3inuc-mi wioekac: “No 3aic gie sako i more erd bahuc 3zeri bubian
mi bafuaekopac?”’ No masi igucnere wac manape wiac racne & busaqoc-.
nehec eekac. . '
°*Dic jajahec jahe babafic ehuc gie bapire farine bianne fuaocmu, irec nic
moc e bucticne macne, agonehec mamac jupire sackeocmu. '°Ehame
jaheraonec moczi waha game agonezi sacne bafahareocmu, & bucticne
juhuc waha game ine mo Aago-ticnezi bafahareocmu, i aricne il ' Me
mamateo damenko nic jajahec jahe mamac jaha fohuc heheérorJ sacne
enicmu, & nic moc e buc fohuc ine fafareocmu. '*Me pic. moc e buc
juhame rasizi fisira bawahaocmu, pgic jajaheczi babafic ehuc ine rasn sacne
japenicmu. Repa moc muc jahec & moczi bapene mi tacneocmu.
13-141}ic waha gagane moc e maren-ticnere nicwofun akendagnezo mura
sacne akendapneninpmu, & moc e kapacwaru ficko nekicnezi picwofun
neneo raepie nezo murd sacne geocmu; izi juku picgizec erd mutuc ehuc
upsaway dan gikipneme manacnepie wawahane eocmu, & picmotec
hapetaczi manqaranhec jume ere ine manapie fefene eocmu. '*No nic
sasawa marenko juengopien janere manasuhuc 3ipuc mana tarapo: Janere
nondenkonec hacne nicmotec moczi nicwofury akehockeocmu. '¢ Jicwofun
moc e nic guru dindin sako gurin bajareocmu mecne, era ine. wiac ebac
ehuc juku hamohame sifu nic moczi irec. mocwac manasuhuc 3eri bari mi
eocmu. Erd i wiac racne jaha, mezi manan rord basanankezo eipieen-
gopenen irec sac ekac.

Faro faio mumupan dang mi muzo

5 - Go taha ufupko fezo mura rucjarige bahuc fezemec. Fera Wofun'
. - dapticnere hazec raetec mana-garepe fefene eocmu, a pic mutlc
matacne jane tinne & hehesic jahere fupne mi mana tarahuc bazi rikeen-

5:1 MITI MUMU QIC

gopien irec sac etec ine mana-garepe wawahane eocmu. 2Go. dan moc
muzo murd ganap manasu biric ezemec, ehuc Anuture maio faro faio
mumupan dan mi muzemec. Anutu e sambanko jukac, & go ine marenko
jukomec, irec dan afecne sawa muzemec. *Go mana mezac boc ehuc gun
sagocne bocjaha manacmu, & dan bocjaha mu razic wefuc ehuc mumusi-
fuc dag mucmu hacne. ‘Go Anuturao mumupan dang moc mucmuo ine irec
farine bafuacmura zoqac ezemec. E nic mutucne jarJere mi ecneekac, irec
go mumupangere farine bafuazemec. Go, mumupan-nanere farine sacne mi
bafuapemu, ipuc muhuc mumupan dag moc mi muzemec. °Dap
musifuckehuc saqocne bafuazicte namenge sonankezemec. Go 3ahec taha
bapare maio 3iguc muzicte inuc ezemec: No faro ehuc musifuckepac. Go
wemocte dangezi Anutu aaric bafuacnehuc glegere farine hetéatieocte
mukomec? 7 Go. gun bocjaha manaekicte dén rache boc mueklc era S|fu
Anutu arap, bacnetec sackezejec.

Juju. i wiac fari tamiric )

® Go ‘kia gawaman jane nic qara surigne béazaic-jopahuc dangieo mi
bafic-jopaninmu & dapjenic mi dopeckeninmuo ine mi wareckezemec. Kia
fekicne jane kia wahakicne nezic-jopaengopien, & gawaman kécqenezi
kiafac-ticne fekicne & wahakicne mamac pezic- ;opa—féreekac ’Irec ‘maren
moc e nicwofup-ticne jume sackeocmu.

*Jic moc e monente boc ecneocmuzi monente harac jaha ehuc juocmu,

4 nic moc e monen mafa sakohec eocte manasuhuc wiac sasawa:rozo |

muocmu i mi bafuaocmu. Irec hata i fari tamiric jaha ekac.
" ic,moc e monen mafa sékohec juocmu e nic" boc;aha jane nané jare
gumec eocte munipmu, ehame wemo wiac farine moe bafuaocmu? E mac

@guc sawa mana taraocmu: No mafa mariri ‘sakohec juekopac. '*Kigan.

gaga moc e néna wiac bocjaha me afecné sawa nahuc sifu gun - biagne
foocmu, & nic monen mafa sakoheczi ine wiac sasawa-ticnere mana: mezac
boc ehuc” gunqéri juocmu Vo

*No marenko wiac hahawicne keczinuc fuam‘e honeekopac:- N)ic jane
3ahec wiac i me i moc basan3|p|r3te monen-jenic ro qazuc eengopien.
"“Era juku wiac kosa ehuc behepie omae-fareha naru motecfac-jepic
jareninte basaeogopnen Nic nanac marenko metarin fuamben ipuc jaha
juku hamora metarin jaha ranapmu. Nanac gie sako bahuc juengopenen;
era sifu irec farine i mé i moc mi baranagmu. '*Wiac izi mi sackeekac.
NarJac fuamben irec s&c jaha ranapmu. Napac 3ocne farone ehuc mezi
manarn rord basanankezo gie sako baengopenen, ehuc irec farine wema
wiac bafuaengopenen? '’ Dapacmapko juju, & busaqoc a fmemezac. & aaric &
huc 3aic faio juju bafuaeogopene‘g hacne.

'8 Manangopien; no wiac 3njuc hone mana tarac ekopac Nagac Anutuzi-

juju damen bemberjne narewec irec mafnao gie bapene farine fuaekac irec:

zeri ehuc nana opa napene biankeocmu. Nic nanac inuc hacne enante
munarekicne. ** Anutu e gic nanac monen mafa & fic hae nare tahac ehuc
irec bubian mananante mana-nareocmuo ine dange mumuten enzepenen,
ehuc gie bapene farine fuaekac i bubian manahuc na bac enzepener. Wiac
i Anuturaonec taha moc hacne. ?°f)ic napac zeri bubian faio junante
Anutuzi mana-narewec, irec juju damen-nanec bembennere mana mezac
boc mi enzepenen. '

6 No marenko juhuc pic janerao wiac hehesicne keczinuc fuame honepe

mi sackeekac: 2 Anutu e nic mo¢ e me e monen mafa a 3ane bine a
tic hae er& wiac gacne sasaware ecneekac i mamac racne-farescmu mecne.
Era ine nic e wiac i na bac ehuc bubian manazacte aka hecneha nic furune
moczi na bac ehuc -bubiag manaocmu. Masi igucne i wiac fari tamiric era
mi sacke-jambéankeekac. *)ic moc e damen 3ora jufehame naru: motecfac-
-ticne 100 fuacneninmu mecne, ehame jujuhamo moc mi bafuahuc juku
hamome bianne mi duckeninpmuo ine ere manape wawahane eha kogoc
hamocne fuawec ere ine manape fefene eocmu. * Kogoc inucnezi fuara izia
dapacko sifuckeme ere nikec-napoekac. °E 3zoan tatamac ‘moc mi
honeocmu & jujure fupne wac mi manaocmu, erd sifu gic: e sirickehuc
jujumana haeo raocmu. ° Kogoc inucnezi nic moc jara 2 tausen jufehuc
jujuhamo mi bafuaocmu ere sac sirickeocmu hacne. Era jahe sifu hae ijaha
rakopirec.

Nic nanac gie sasawa baengopenen i nanéd opa-nanec e*bafuanante
baengopenen, erd ine sacnanpec bafua-bipiehuc sifu -manapene mi
sickeekac. - Ehame pic manqéaranheczi. weninuc ehuc pic mutuc matacne
sirickeme biapkeekac? A nic qara surinne e juju biannere fupne manaocmu
izi sacne bafickeocmu me? °Napac wiac fonareekac irec  manapene
sackezejec, me fonare-bipieha -3uhuckera ronante mupene ine-saqgoreekac.
Era i wiac fari tamiric jaha, mez: magao rord basanankezo elpleeogopeneo
irec sac ekac.

"Wiac sasawa fua raekac i fuaocte Anutuzi marac jaha maname fowec
lrec nanac zinuc manaengopenen: Tapiri-nanec sirickehuc juekac ehec dan
mu qaqatarac sacne mi enagmu. ' Sifu ehuc dan bocjaha mupene fari
tamiric jaha eme wemo wiac biapne moc fua-nareocmu? *?[)ic nénac
marenko juju damen-nanec bembenne a fari tamiric erda mumuc igucne
fuarad omaeekac irec mapnao weninpuc jupene biankeocmu i mo giczi-moc
manaekac? Me gic nanac juku hamopene faicnao marenko-wemo wiac moc
fuara foocmu i wac mozi manara sacne nazaocmu? o

Manqaranhec jujure dan gacne gacne

7 -3ane binehec juju izi wokeman asu biap irec sac sirickekac, é hamoc
‘damen-naneczi fufua damen-napec wac sirickekac.

2Hamoczi wonec-nanec fokac i qéricne juengopenen nanac manasuhuc
junzepenén, irec napac gae wohuc 3zeri sdko eengopien hae méreq ira
macne, makuc baengopien ira rapene biankeocmu.
' 3 3aic faro faio juju izi mu gagawi faio juju sirickeme biankekac, l-mfec
busaqoc bafua-nareekac & nifec ine:mamanasin-nanec basanankeekac.

‘Nic mutuc matacne e damen sac jujuhamore sawa manasuekac, a rJiC
magqéranheé eki ine hamocte mamac :manasuekac.

*Nic manqaranheczi mu tutuc enareme manapene fefene ezejec,” & nic
mutuc matacne jane mumbian-napopie manapene wawahane ezejec.

¢[}ic mutucne moczi gawieme ginambu 3ara 3ocko raepene 3ahuc parac
heekac irec 'sac eekac, era izi wiac fari tamiric jaha ekac wac.

Nic manqéaranhec moczi nic moc eatuckeocmu e pic mutucnere séc
bafuaocmu, ‘a4 moc e babamirip monerJ roocmuzi man mamanasu -ticne
sipirickeocmu.

® Gie fupkehuc macne, baku batarard. manapene biankezejec. Sahac fefe
juju-i wiac wawahane & bumaten faio juju izi ine wiac fefene.

® Go kimben aaric biac mi bafuazemec, aaric i rJ|c mutucne janere manko
fic hae eekac.:

1°Go zinuc.mu wioc moc mi ezemec: “Damen ranganao. wemocte wiac
sasawa bianne fofarewec?” Wiwio igucne i manqaran dan aricne.

"' Marenko nic juengopenern sasawa nanac manqaranhec efarenzepenen;
manqaranhec juju i merafac wiac babaju irec sac jaha ekac. '* Monenzi
nezic-napoekac irec. sac jaha manqaranzi nezic-napoocmu; manqarante
funne manaengopien nic i janere juju i manqaranzi basanankeekac hacne.

13 Go Anutuzi-wiac ebac ewec irec manasuhuc juzemec; eki wiac i me i
 moc bame saqgorewecko ine nic moczi moc sacne batigpneocmu me? ¢ Go
gie wiacge batec  hatacke-hamome 3zeri bubiang faio juzemec, me
saqore-gareme ine 3inuc manazemec: Anutu e jujuhamo & 3ara 3apanehec
juju i mamaec mume fua-nareekac, irec napac wemo 3uhuckerd maic-
-napoocmu i Mi manaengopenen.

s Juju-nane 4 fari tamiric ewec, ehame snfu wiac 3iguc fuaekac i hone-
-farepo: Nic tinne jane tinpne jaha juhuc hamo sipiric eengopien, & nic
sindanne jane ine sindanne jaha juhuc damen 3ora jufeengopien. '®lrec go
Ju;uge biac sipirickezicte tinne & manqaraghec boc mi juzemec. '7 Erd pifee
ine'damenge mi taraha biac hamozicte sindag & mutuc matacne wac boc
mi juzemec. '® Go wiac pifecne ehuc pgifecne wac mi behezemec. Era Anutu
aran bacnehuc wiac inuc me inuc ebac etec biankeocmu.

* Manqaranzi nic bafic-napoekac i gurin bapa nic 10 jane hae moc bafic-
keengopien irec sac jaurukac.

~2°)ic moczi damen sac tipne juhuc bahac moc mi bafuaocmu i marenko
moc mi fokac.

21 Kinan gagagezi sawecgukac, go dag inuc moc manazicte nic jane déan
muengopien sasawa irec hazec mi raezemec. **Erd go damen gacnao nic
sawec-jopamen i go gahac manaekic wac.

Manqarante babasa gie bapa

3 No manqaranhec juhuc wiac sasaware fupne batanipkepemura
manasupo, ehuc keczinuc mupo: No manqaran farine bafua-hadmozepac,
iguc muhuc boc eipiepo. **Jujure fupne weniguc fokac i mozi mana
taraocmu? Jujure funne i game hukicne, irec mana taranante eipien-
gopenen. **Erd no sifu mana tarapemura giene 3oqachec bapo, ehuc
manqarag a. wiwio-nanere farine bafuapemura fotac gatariepo. Era ine
3ipuc sawa mana tarapo: Sindagne juju i wiac mutuc matacne & mutuc
matacne juju i wiac gagapacne. ’

26 No iguc hone tarahuc npokacte fupne 3zinuc mana tarapo wéac: IJokac e
hamocte sac jauruhuc wiac hata qinginne inucne ekac.. E ago egareha izi
bitin inuche era-kicguocmu, a hapocgume kapacwaruzi basanangukac tinac
eocmu. [ic moc e Anutuzi manacneme biankeekaczi nokac sacne
wisecneocmu, & nic hehesicne e ine okaczi eatuckeme erao qohotaocmu.
27 Miti Mumu Diczi dan 3inuc mukac: No wiwio-nanere farine bafuapemura
giene bara ba ewarehuc ipuc hacne mana tarapo. 2®Erd wiwio-nanere
okacne gacne wac bafuapemura giene bape arictac ewec. No iguc ehuc pic

1 tausen janere nondenko nic mocjaha sawa bafuara manacnepe, fefene
ewec, a nokac biagne ine moc mi bafuapo.?® Manangopien, no wiac
keczinuc sawa hone tarapo: Anutu e pic tipne & bianne bafuac-napowec,
ehame nic nanac ine mamana biri hatane fugne fupne bafuaengopenen.

8 Nic manqaranheczi sawa wiacte wiac irec fupne ‘mana taraekac. E
manqéaranhec jume 3ane mai-ticne rangennezi urueha fie ruruckeekac.

Dicwofunte dan renkezo‘

Go picwofunzi dan mutacne-gareme mana rere ezemec, ehuc ine
Anuturao mumupan dan i ututun jaha mi muzemec. ®Dicwofun e wiac i me
i ezo mura eocmu, irec go ere maio fuard wiac irec me irec maname mi
sackeha gizec boc mi gqazemec. * Nicwofunte dan i tapiri-ticnehec, irec pic
moczi 3iguc sacne mi azacneocmu “Go wemo wiac ekomec?” * Go dapticne
mana reren erd sacne jucmu, & picwofupte dap i mo damenko weninuc
ehuc renkezo i nic manqéragheczi mana taraekac. *7Wiac sasawa ebac
enante damen & hata ‘bafua-narekicne, ehame juku wiac wenigucne
fuaocmu i kauc bahuc boc pemackeengopenen, i mozi moc nazame
manan3apen. ®)ic nanac hamoc sacne mi wisecnenagmu & hamoc damen-
-nanec- ke suepene feocte tapiri wac mi fonareekac. Hamochec 3ika gie
bapa i jujumana tamiric, a eeatuc moc bafuahuc sacne wac mi behenagmu.

Dic sindanne a tipne janere dan

*ic jane marenko wiac ebac eengopien irec mamanasu gie bahuc wiac |
sasawa mana tara-farepo. [Jic gacne jane tapirihec juepgopien a gacne
jane ine nic tapirihec japere rurumanko juhuc 3aic manaengopien. '* No pic
sindanne 3aperunko ducjopapie honec-jopapo, erd nic jane 3anerun
gieonec risiehuc nic sindagne jane qaricne juhuc hae-jenicko wiac
gagapacne ejumbien irec mumblarJ jopapie manapo. Wiac i wac fari tamiric
jaha.

*'Dic jape wemocte afeckerd wiac hehesicne boc eengopien? | okacne
biac mi- fisi-jareekac irec. '?Saqocne bapa moc e wiac hehesicne eme
arecne 100 mecne eha sifu zuhuckera jufeku. picqizec eocmu. Erd no ine
sifu 3inuc manakopac: Anutu aran bacnehuc juengopier jane aran bapa-
-jenicte jujuhamo bafuanipmu, '*& npic sindapne jape ine jujuhamo
bafuahuc damen zora mi junipmu. Jane Anutu aran mi bacneengopiente
juju damen-jenic i nakumuc igucne fuara omaeocmu. '“Erd i wac fari
tamiric jaha ekac. Manakic, marenko. wiac keczinuc fuaekac hacne: lic
sindanne jane okacne fua-jareocte mukicne i gic tipne janere faio feekac, a
nic tipne jane juju bapa-jenicte furi roninte mukicne i ine nic sindanne jane
roengopien. No irec hacne mukopac: Wiac i fari tamiric jaha ekac.

'* l[rec nic nanac 3eri bubiag faio junante mukicne i hata i me i atehuc
macne, nana opa nahuc 3eri bubiag ee hata i mocjaha fonarekac. Anutuzi
juju damen banarewec irec mannao 3aic gie sako bahuc wiac i sawa sécne
enanmu.

* No maoqaraghec erd marenko wiac fuard foekac irec  fupne
manapemura 3oqac sako ehuc 3inuc sawa mana tarapo: Nanac zoanko me

nafeo: gunqéri- juhuc mamana gie barad " Anutuzi wiac ebac eekac irec
fupne i-sifu mi-mana tarananpmu. Nanac irec mamana gie samariera bahuc
sifu mi mana taranapmu. [Jic manqaranhec jane irec funne manangopenen,
inuc muhuc sifu kauc baengopien wac. .

Nic nanac katucne sackoa rofarenanmu

O No wiac sasawa irec manatac. gatac boc ehuc 3iguc mana tarapo:
J Anutu e nic manqaraghec & tinne janere eebapa irec gurin bahuc
manjaun & aaric-jenicte gurin i wac mamac baekac. Irec nic napac wemo
wiaczi maic-napoocmu i nanac moc mi manaengopenen. 2Wiac fuaocmu i
nic maméac sasawa rocnapoocmu, pic tipne & hehesicne, biagne &
séqoche; mitihec & miti tamiric, Anutu aran bacneengopenen me mi bac-
neepgopenen, nanac mamac rocnapo-fareocmu. Ine hacne, sagocne bapa
wiac fuacheocmu sac ijaha pic biapne fuacneocmu, & mumupan dan mi
muocmu e fic mumupan dan mume wiac fuacneocmu irec sac jaha fuac-
neocmu. *Pic mamac sasawa okacne sac ijaha rofareengopenen izi hacne
marenpko wiac gacne fuara foekac i sirickehuc saqgoreekac. Nic jape
méaregko jufeengopien sidc mamanasu hehesicne a gagapacne bajuku
hamora hamokicne jangerao 3uhuckeengopien. *A moc e marepko
qaricne juengopien janere pondenko juha woworic-ticne foekac jaha; qato
moc juocmuzi laion hamocnere sac sirickeocmu: ®Jaricne juengopien jane
juku hamonanmu i manaengopier, & hamokicne jane ine wiac moc mi
manaengopien. Ehuc zuhuckera furi roro i mi enipmu, a nic moczi moc
janere mocwac mi manasuninpmu. ®Jane hamohapie manjaun-jenic a aaric-
-jenic & 3oqac-jenic i mamac omae-fareocmu. Jane marepko wiac i me'f
fuademu ira 3uhuckera gie moc mi banipmu.

7 Ajoc, go nanage nahuc bubian manac, & wain opage nahuc zeri ec, go
ipuc ecmurd Anutuzi marac jaha biac  mana-gareme sackewec. ®lirec. go
damen sac zeri bubiap faio juzemec. °[)okacgere egareekac ehec 3eri
bubian faio juzemec, Anutuzi ‘maren 3ira juju fari tamiric garewec i
fogareha inuc hacne ezemec. Ehuc juju damenge fari tamiric sasawa irec
3eri bubiap manazemec, go marenko 3aic gie sako bahuc juhantec zeri
bubian i sawa fua-gareocmu hacne. '°Go gie i me i 30qachec bazemec, i
wemocte? Hamokicne janere haeo racmu ira gie me mamana me mamana
tara me manqaran moc mi fokacte inuc hacne ezemec.

'"Erd no marenko wiac keczinuc wac fuame honepo: ic gasackeen-
gopien jane mao fisira furi mi roeengopien, a nic -30qachec jape zikao mi
sanangkeengopien, & nic manqaranhec jane nana wiac boc mi bafuaen-
gopien, & mamana sakohec¢ jane monen mafa boc mi hureepgopien; a gic
mamana sarichec jane gie fekicne boc mi rauckeengopien. Jane sasawa
wiac busagocnehec fua-jareekac hacne. '2[)ic nanac damen banarekicne i
moc mi manaengopenen. lne gowi jane mi manahuc bitipko razipie kic-
jopaekac, a hawec qowi jane wac mi manahuc wasapko jowaengopien irec
sac jaha pic nanac mi manahuc juhapene damen saqocnezi ututun jaha
maic-napoekac.

Maqqarauzl tapirire sac sirickehuc wiac fefene ekac

<3 No marenko wiac keczinuc wéac fuame honera manape boc fefene.

ewec: '*Maren mocko hae piticne. moc newec, erd pecjucfac-ticne jage
afecne sawa. Ehame nicwofun tapirihec moczi momorifac-ticne janehec
fisira hae i somackembin. Somackera qanasac akezurd haeo fenipte 3ae
wiac bambin. ' Erd hae irec mapnao nic hapetac moezi manqéaranhec
juwec. E manqaran danticnezi hae i rasifac-ticne japere meonec batarawec.
Ehame 3&hec ine nic ere mocwac mi manasumbin. '*No iguc honera 3iguc
mana tarapo: Manqaranzi tapirire sac sirickehuc wiac fefene ekac; nic
gacne jane ine nic waha qaganere manqéaran qaisockeengopiery & danticne
wac qikigneengopien. :

7 Nicguru mutuc matacne janere micnezi dan musokahuc mume hazec
mi raenzepenen, nic manqaranheczi dan urucne mume ine mana reren
epene biankeocmu. '®Manqaranzi 3ikare wiac sirickehuc gie bianne
baekac, & babasifuc nic mocjaha maczi ine wiac biapne bocjaha ima
baekac.

Eebapa mutuc matacnere farine gacne

10 Makac hamocne jane wokeman &su bianko hupie wokemanzi &asu
saqocne fiocmu, irec sac jaha dap mutuc ~ matacne afecnezi
manqéaran dan bawahaocmu. '

2N)ic manqaranheczi wiac faretin jaha ebac eekac, & nic mutuc matacnezi
ine wiac hehesicne ebac eekac. *[ic mutuc matacnezi'pic furune mutuc
mujarehuc e jahacne funne bataninkeekac.

“}icwofungezi aaric mana-gareme sifu giege mi behezemec, go mategne
jutec kinge beheocmu mecne.

“5No mareng sac nicwofun jane wiac hehesicne keczinpuc epie honepo:
¢ Jane nic mutucne janere meo gie fekicne rdehuc nic monen mafa sékohec
janere meo ine gie omane raeengopien. " No kinan qaga jane becasic faio
nehapie nic fekicne jape kinpan qaga janere sac kikezi rahapie
honec-jopapo.

®Go nomban moc rocmuo ine gahaczia hucmu, & ficsape moc
heropiehag homazi kicguocmu. °Qand wiac rohuc juhapene généazia
nemac-napoocmu, & 30c hesuckepene izia napoocmu. '*Raricge micman
eha mi 3amucmuo ine gie sako gareocmu, irec ganan mamanasu gie bara
wiac ebac etec sackeocmu. '*Go homa moc biac kicguha faicnao sawa
bamatenkecmu i fari tamiric eocmu.

2Nic manqaranhec e dan muocmu izi hacne 3ane bine-ticne bafa-
hareocmu, & pic mutuc matacne e ine danticnezia sipirickeocmu. "™E
funkera dan mutucne muekac, era muraku dan gagapacne jamban muhuc
mutaraekac. '* IJic mutuc matacnezi dan 3uzuhuc jaha muekac.

Nic nagac wemo wiaczi maic-ndpoocmu i mi manaengopenen, era juku
hamopene irec faicnao wemo wiac fuaocmu i pic moczi moc sacne wac mi
nazaocmu.

5 ic mutuc matacnezi hae-ticnere hata basahuc gie sako baku docke
betan eocmu.

* Opon, maren mocte nicwofunzi qie hawari juocmu & fekicnefac-ticne
jane nafe zora tiwa bazi sdko nahuc juhapie hae fureme maren i saqgorera
foocmu. A marep moc irec picwofunzi nic sanagne juocmu *&
fekicnefac-ticne jane tiwa bazi-jenic damenkoa na bac ehuc opa sanan

napie manjenic mi sifuckeme maren izi ine biapne foocmu.

'*Jic moc e ojon juhuc ficbupu-ticne mi bapiankeha hoe wahame juku
ficticne 3ankeocmu.

' Nanéac tiwa bazi nahuc bubian manaengopenen & wai opa nahuc zeri
bari eengopenen, era ine wiac i monen tamiric mac rora nanane mi fokac..

*rJope nicwofun-penic hofao me sonsonko mi saweckenzepien, era
ficnenicko pehuc pic monen mafa sakohec jane wac mi sawec-jopan-
3epien; wipe jane danpepic manarad ra danrune jazan3|p|me ipuc mi
enzepien.

Nic manqéaranheczi wiac ebac eocmu irec dan

1 1 Go monenge gikignetec izi gie bame juku zuhuckerd fua-gareocmu.

?Era gie mocjahare sawa macne, gie 7 me 8 irec bine gikipnezemec.
Go maregko wemo nemac moc fua-gardocmu i mi manakicte iguc hacne
ezemec.

* Karoraczi qazuckerd gaparehuc hoe heekac, a4 jac moczi juwicpec me
faicpec farara ijaha foocmu. ¢ Go hoe manan jahere sonan bahuc gie he
sarac mi ecmuo ine ga roro damen maickeme farine basacmu. °Nengoc
bumanko pic qaricne weninpuc ehuc man sahachec fuaekac i mi manaen-
gopenen, inuc jaha wac Anutu bapafare rune e gie bapa-ticnere funne mi
manaengopener: -® Go furicte & owacne gie he sarac ezemec; go wiac
wenimoizi biankeocmu & wenimoizi sdgoreocmu, me mamac jaha fua biag
enipmu i mi manaekicte iguc hacne ezemec.

" Tatamac i wiac bianpne, irec 3ane-naneczi 3o0an tatamac honera bubian
manaengopener. ®Go marepko jufecmu sac bubianp manazemec, ehuc
damer 3zoricne me bembenne jufehuc 3inuc manasuzemec: No juku
hamorad damen 3ora fopemu. Wiac fuaocmu sasawa i féari tamiric
efareocmu.

Socqari janere unsawan dan

*ic nokac socqéari gone anac faio junzepien, erd socqari jaha juhuc
bubian manara zeri bari enzepien. Ehuc ine wiac ebac enigmu irec Anutuzi
juku dangieo raec-gopaocmu i manasun3epien.

'*Wiac irec me irec mana mezac ehuc busagoc mi enzepieg, pone
damen 3ora socqéri mi junipmu.

12 None socqari- jaha juhuc babafua-pepicte manasuhuc junzepien;

juku 3ahec ine 3ara zapa damen maic-nopame 3ipuc munipmu:
“Néane jujure mocwac mi agac-napoekac.” 2 Damen ira hacne mosa 30an a
bapin- janere tatamaczi gapareocmu & karoraczi mocwac mi tatieocmu.
* Ehame menenic bafic-nopahuc juwec i betankeocmu, a kike-penic sanan-
kera domaekac i jajawackeocmu, & micsiec-nenic gacne marankeme nana
wiac-nenic kidockezo eipieninpmu, era wac 3an-npeniczi dapac eme wiac
honepie sisifucne eocmu. “Hae 3onao fanan wiac fuame sacne mi
mananigmu, ehuc padi togtonko aeckepie irec fanag wac mi mananipmu, &
gae wohuc wongan gapie irec fanan i wac inuc jaha mocwac mi mananin-
mu, mac wipe jane danepie ine gunkonec mana qaqarenigmu. *fone

damen ira tiki marenko juhuc hawic-nopaocmu, & hata raninte boc
eipieninpmu. Ehame janqanzi ékec-rjopaocmu a sasecte tapiri-nepic wac
omaeocmu.

Nanac jujumana hae-nanecko rahapene hae 3orJao ki mamakuc fuara
foocmu. ®Juju-nanecte ninginzi tacneocmi, a lambe-nanec golzi bakicne i
waha ganzanneocmu, erd opa pakere muc i tacneha pake e jahacne wac
ganzanpneocmu. ’Sahac-ndnec marenzi bakicnere mocwac maéren jaha
eocmu, & gagatac-nanec Anutuzi narewec e ine mocwac e jahacnao
risieocmu.

® Era wiac i sasawa fari tamiriczi fari tamiric ekac, Miti Mumu I]nczt inuc
mukac.

Qagahac dap

*Era ine Miti Mumu Dic e manqéaranhec juwecte wiac manawec sac i
sifu 3uhuckera nic nokac jaza gazuc ewec. Ehuc muqaqin dan gacne gécne
i jambomac me burec irec fupne bataninkeocte mamana gie séko bawec.
1 Era babamirip danp mu qaren ewec sac i dan farine sasawa efarewec.
"Nic manqaranhec jane dan muengopien i lama sopan jagere gunu
tetecne inucne. Era i sonan sako-nanec, Anutu hacne, eki tahac-jopawec.

2Joka-mae, no dan moc gazape manac: [)ic jane papia qizec bocjaha
garenkeengopien, eme go papia i sasawa irec mamana gie 30qachec bahuc
betankezicte rucjarige bahuc juzemec.

s Era dan muwarekicne irec farine mocjaha fokac i wac gazape manac:
Go Anutu aran bacnehuc sacmutac danticne renkezemec. Nic nanac wiac i
hacne enante béafuac-napokicne. '*Anutu e wiac sasawa, biagne me
sagocne, erd wac sonsonko ebac ekicne irec sacko dannanec mutaraocmu.

